
Почитувани читатели, 
Почитувани колеги,  
 

Пред нас е новото издание на „Зборник на трудови”  кое како и години наназад 
така и овој пат ќе понуди автентични  материјали  и нови сознанија од областа на 
историјата, заштитата и презентацијата на  движното и недвижното културно нас-
ледство, како и од музеологија, етнологија, фолклористика, археологија, историја 
на уметноста, епиграфика....  

Како дел од издавачката дејност на Националната установа Завод за заштита на 
спомениците на културата и Музеј – Битола оваа едиција претставува стручно и 
научно списание кое е интересно четиво како за стручната така и за пошироката 
јавност. Во него се поместени трудови на наши колеги  од редот на вработени во 
оваа институција, но и трудови на колеги  кои работат во различни сфери во кул-
турните и научнитеинституции ширум републиката.  

Традиционално „Зборникот на трудови” го носи зачуваното графичко решение на 
корицата како препознатлив печат на ова издание, додека во самата едиција ќе ги 
најдете поместени и инструкциите за авторите, со цел да информираме  за тоа 
како треба технички да се подготвуваат статиите за да го заслужат своето место 
во некој  иден  ваков број. 

Како и секое претходно,  и ова издание го испраќа својот апел до сите колеги  и 
научни работници и во иднина да се пријавуваат со свои стручни и научни тру-
дови до редакцискиот одбор со цел истите да бидат презентирани во јавноста. 
Престедателот и техничкиот секретар на овој одбор во текот на целата година 
стојат на располагање за прифаќање на трудови, но и  за секаква асистенција во 
врска со аплицирањето за учество во Зборникот. 

  

Претседател на Редакцискиот  одбор 
 

 
Енгин Насух 

 

 в.д.Директор 

 
д – р  Мери Стојанова 

ЗБОРНИК НА ТРУДОВИ БР. 22 
 

 

Душко ТЕМЕЛКОСКИ
1
 

Владимир КРСТЕСКИ
2
 

 

Монети на античко - македонските владетели во  

Нумизматичката збирка на НУ Завод и Музеј - Прилеп 

 
Апстракт: Во текот на повеќе од 65 години постоење на НУ Завод и Музеј - 

Прилеп оформена е Нумизматичка збирка, во која се вклучени и монети на 

античко - македонските кралеви. Вкупно се евидентирани 174 монети од 

времето на нивното владеење, откриени со истражувања, но и пронајдени 

како случајни наоди, добиени од жителите на населените места. Се издвоју-

ваат златниот статер на Филип II и сребрените примероци на Аминта III 

(два статери) и Александар III (три тетрадрахми и шест драхми). Презен-

тирањето на монетите е направено според типологијата предложена од 

страна на Шелдаров Н. и Лилчиќ В. 
 

Клучни зборови: Монети, македонски кралеви, прилепски регион, археолошки 

локалитети,  типологија  
 

Монетите како наоди претставуваат еден од најпрецизните показатели 

за хронолошка датација на археолошките наоѓалишта. Со нивно пронаоѓање 

и читање се надополнуваат сознанијата за локалитетите на кои се откриени. 

Монетоковањето претставува една од најзначајните придобивки на човеш-

твото која одиграла голема улога во социјалниот и економски развој на 

општеството. Пред појавата на монетите постоела натурално - стокова трго-

вија, размена на производ за производ. Но, кога во производството на стока се 

појавува вишок кој се понудува на пазар, се наметнала потребата за прона-

оѓање за него соодветна замена со поголема трајност, а тоа бил металот. Се 

смета дека првите пари - монети, потекнуваат од почвата на западна Мала 

Азија во раниот VI век п.н.е. На почетокот тоа биле плочки или парче метал 

со неправилна кружна форма и втиснат жиг, а изработувани од електрон 

(природна легура од злато и сребро).
3
 

Република Македонија, како дел од територијата на античка Македо-

нија, е една од првите области во Европа во која започнало организирано 

ковање на пари. Имено, за помалку од едно столетие од појавата на првите 

монети започнала и монетоковачката активност на трите антички кралства - 

                                                 
1
 Душко Темелкоски, археолог - советник, НУ Завод за заштита на спомениците на културата 

и Музеј - Прилеп, ул. „Александар Македонски“, бр. 142, Прилеп, е-пошта: 

duletem@yahoo.com. 
2
 Владимир Крстeски, конзерватор - археолог, НУ Завод за заштита на спомениците на 

културата и Музеј - Прилеп, ул. „Александар Македонски“, бр. 142, Прилеп, е-пошта: 

vladokrsteski03@yahoo.com.  
3
 Павловска Е., 2012, 12. 

Пајонија, Македонија и Тракија. Покрај циркулацијата на нивните монети, на 

територијата на денешна Република Македонија забележано е користење и на 

монети на грчките градови. Што се однесува до ковањето поврзано со држа-

вата на античките Македонци, прв крал кој емитувал монети е Александар I 

(498-454 г.п.н.е.). Неговите монети се исклучиво сребрени, додека неговиот 

внук Архелај (413-399 г.п.н.е.) започнува ковање и во бронза. На територијата 

на Република Македонија монетите на македонските кралеви кои владееле 

пред Филип II (359-336 г.п.н.е.) се поретки наоди. Откако овој крал ги припо-

ил горномакедонските кнежества кон единственото кралство, зголемена е 

концентрацијата на неговите и монетите на владетелите после него.
4
  Филип 

II е и прв македонски крал кој кова златни монети откако го зазема Амфипо-

лис по 346 г.п.н.е., односно започнува со експлоатација на златните рудници 

во Панагејската област.
5
 Неговиот син Александар III  (336-323 г.п.н.е.) е прв 

кој на реверсната инскрипција ја додава титулата крал - ΒΑΣΙΛΕΩΣ. 

Сребрените монети на овој крал имале таква вредност и популарност што 

постепено ја истиснале атинската тетрадрахма како главно средство за трго-

вија на територијата на цел Медитеран, сé до I век п.н.е. Во најголемата моќ на 

империјата неговите монети биле ковани во вкупно 26 ковници.
6
 Монетите на 

античките македонски кралеви пронајдени на територијата на Република Маке-

донија се, главно, ковани во ковниците во Амфиполис, Пела и веројатно Ајга. 

Во изминатите речиси 65 години активност на НУ Завод и Музеј - 

Прилеп
7
 во Нумизматичката збирка се евидентирани 174 монети ковани за 

време на владеењето на античко - македонските владетели. Дел од нив се 

презентирани во труд на Кепески К.
8
 При реевидентирањето на збирката, а со 

цел изработка на елаборат за нејзино валоризирање, констатирани се 

одредени непрецизности во читањето на монетите во наведениот труд. Уште 

еден повод за нивна повторна презентација е и тоа што во периодот од 

неговото објавување до денес во збирката се внесени нови наоди.  

Најголемиот број од монетите претставуваат случајни наоди пронај-

дени со земјоделски или градежни активности од страна на жители на градот 

и на помалите населени места, при што од нив се откупени 105, а седум се 

добиени како подарок. Пет примероци се запленети од лице кое ги набавило 

нелегално, а останатите 57 монети се откриени со археолошки истражувања - 

ископувања и рекогносцирања. Застапени се монети на 11 македонски 

владетели, при што, освен еден златен статер на Филип II,
9
 два сребрени 

статери на Аминта III и девет срберени монети на Алексндар III (тетрадрахми 

и драхми), останатите се бронзени.  

                                                 
4
 Лилчиќ В., 2001, 35. 

5
 Бранковиќ О., 2001, 63. 

6
 ibid, 65; Павловска Е., 2012, 44, 46. 

7
 НУ Завод за заштита на спомениците на културата и Музеј - Прилеп е формиран во 1955 

година како Народен музеј - Прилеп. 
8
 Кепески К., 1987, 41-63. 

9
 Јовановска Б., Темелкоски Д., 2010, 297. 

Во овој труд бројноста на монетите по владетели е графички презенти-

рана, и тоа хронолошки според редоследот на нивното владеење. Претставена 

е и типолошка анализа на аверсните и реверсни претстави направена според 

типологијата предложена од страна на Шелдаров Н. и Лилчиќ В.,
10

 како и 

преглед на концентрација по наоѓалишта.  
 

Преглед на бројноста на монетите: 
 

 
 

 

                                                 
10

 Шелдаров Н., Лилчиќ В., 1994. 

Преглед на потеклото на монетите по наоѓалиштата:  
 

1. Аминта III (393-369 г.п.н.е.) - локалитет Плаза, с. Бонче, непознат 

локалитет. 

2. Пердика III (365-359 г.п.н.е.) - непознат локалитет. 

3. Филип II (359-336 г.п.н.е.) - локалитети: Кај Чешмата, с. Загорани, 

Старо Бонче, с. Бонче, Плаза, с. Бонче, Ризоец, с. Горно Село, 

Асаница, с. Горно Село, Рид, с. Бучин, Долиште, с. Прилепец, Под 

Кули, Варош. 

4. Александар III (363-323 г.п.н.е.) - локалитети: Корита, с. 

Прилепец, Старо Бонче, с. Бонче, Длабок Дол, с. Бонче, Спаница, с. 

Бонче, Кале - Локвени, с. Подвис, Долиште, с. Прилепец, Безистен, 

с. Прилепец, Глува, с. Прилепец, Петочна вода, с. Волково, Сливи, 

с. Чумово, Крив Рид, с. Вепрчани, Падарница, с. Вепрчани, Рид, с. 

Бучин, Заградиште, с. Дебреште. 

5. Филип III Аридеј (323-317 г.п.н.е.) - црква Св. Атанасиј, Варош 

6. Касандар (316-297 г.п.н.е.) - локалитети: Старо Бонче, с. Бонче, 

Долиште, с. Прилепец, Марков Ѕид, с. Прилепец, Бела Пола, с. 

Прилепец, Глува, с. Прилепец, Петочна Вода, с. Волково, Ризоец, 

с. Горно Село, Ташачица, Варош, Селечки Пат, Прилеп, Планчова 

Нива, с. Бучин, Марков Чардак, с. Бело Поле, Маркови Кули, 

Варош, Под Кули, Варош, Стибера, с. Чепигово, Баба, Прилеп, 

Присои, с. Прилепец, црква Св. Атанасиј, Варош. 

7. Деметриј I Полиоркет (294-287 г.п.н.е.) - локалитети:  Долиште, с. 

Прилепец, Безистен, с. Прилепец, Старо Бонче, с. Бонче, Висока, с. 

Крушевица, Стибера, с. Чепигово. 

8. Пир (287-285 г.п.н.е.) - локалитет Планчова Нива, с. Бучин. 

9. Антигон II Гонат (283-239 г.п.н.е.) - локалитети:  Долиште, с.  

Прилепец, Падарница, Варош, Заград, Варош, Под Кули, Варош, 

Стибера, с. Чепигово, Кале - Локвени, с. Подвис. 

10. Филип V (221-179 г.п.н.е.) - локалитети: Долиште, с. Прилепец, 

Бела Пола, с. Прилепец, Долзи Нивје, с. Волково, Старо Бонче, с. 

Бонче, Под Кули, Варош, Орле, с. Марул, Рид, с. Бучин, Манастир, 

с. Зрзе, Петочна Вода, с. Браилово, Рид, с. Мажучиште, Стибера, с. 

Чепигово, Мал Сурун, с. Дупјачани, Присои, с. Прилепец, 

Трескавец, с. Дабница. 

11. Персеј (179-168 г.п.н.е.) - локалитети: Маркови Кули, Варош, 

Стибера, с. Чепигово, Долиште, с. Прилепец. 

КАТАЛОГ 

________________________________________________________________ 

Опис 

_______________________________________________________________ 

 

Аминта III (393-369 г.п.н.е.)  

 

Евидентирани се два сребрени статери од тип бр.1, I период (SNG 512; 

Gaebler 159/no.1).
11

 

Ав. Глава на брадест Херакле со лавовска кожа, надесно. 

Рв. Текст AMYNTA, коњ кој стои мирно, надесно, во вдлабнат квадрат.  

(Т.I, 1, инв.бр.2885, лок. непознат, диј. 2,2 см. / Кепески К.,1987, 44,1, Т.I,1). 

 

Пердика III (365-359 г.п.н.е.) 

 

Евидентирана е една бронзена монета од тип бр.2 (SNG 520; Gaebler 161/no.3; 

Sear 1515).
12

 

Ав. Глава на Херакле со лавовска кожа, надесно. 

Рв. Текст ΠΕΡΔΙΚΚΑ, лав во од, надесно, во устата држи скршено копје. 

 

Филип II (359-336 г.п.н.е.) 

 

Златен статер од тип бр.2 (SNG 523; Gaebler 162-163/3,6,21,22,23).
13

 

Ав. Глава на Аполон со ловоров венец, надесно. 

Рв. Текст ΦΙΛΙΠΠΟΥ, Ника во двопрег - бига, надесно. 

(Т. I, 2, инв.бр.2886, лок. Кај Чешмата, с. Загорани, диј. 1,8 см. / Кепески 

К.,1987, 45,3, Т.I,3; Јовановска Б., Темелкоски Д., 2010, 297; Темелкоски Д., 

2012, 32,8). 

 

Од бронзените монети евидентирани се два типа: тип бр.22 и тип бр.23. 

 

Дванаесет бронзени монети од тип бр.22 (SNG 581; Gaebler 167/no.35).
14

 

Ав. Глава на Аполон со тениа, надесно. 

Рв. Текст ΦΙΛΙΠΠΟΥ, коњаник во трк, надесно. 

(Т.I, 3, инв.бр.2905, лок. непознат, диј. 1,7 см. / Кепески К.,1987, 45,7,Т.I,7).  

 

Три бронзени монети од тип бр.23 (SNG 616).
15

 

Ав. Глава на Аполон со тениа, налево. 

Рв. Како под број 22. 

                                                 
11

 Шелдаров Н., Лилчиќ В., 1994, 130. 
12

 ibid, 133. 
13

 ibid, 137. 
14

 ibid, 141. 
15

 ibid, 141. 

Александар III (363-323 г.п.н.е.) 

 

Три сребрени тетрадрахми од тип бр.9 (SNG 658).
16

 

Ав. Глава на Херакле со лавовска кожа, надесно. 

Рв. Текст ΑΛΕΞΑΝΔΡΟΥ, Зевс седи на престол, со левата рака се држи за 

скиптар, во десната испружена рака држи орел. На реверсот, најчесто под 

престолот или под нозете на Зевс, има монограми и иницијали кои помагаат 

во точна определба на ковниците. 

(Т.I, 4, инв.бр. 2887, лок. непознат, диј. 2,7 см. / Кепески К.,1987, 46,15,Т.II,2).  

 

Шест сребрени драхми од тип бр.13 (SNG 876).
17

 

Ав. Глава на Херакле со лавовска кожа, надесно. 

Рв. Зевс седи на престол, налево, во левата рака се држи за скиптар. Во 

десната испружена рака држи орел. 

(Т.I, 5, инв.бр.2954, лок. Старо Бонче, с. Бонче, диј. 1,7 см. / Кепески К.,1987, 

47,18,Т.II,5; Темелкоски Д., 2012, 32,3). 

 

Од бронзените монети евидентирани се шест типа: тип бр.23, тип бр.26, тип 

бр.29, тип бр.31а, тип бр.31б и тип бр.32. 

 

Пет бронзени монети од тип бр.23 (SNG 1936; Gaebler 170/no.10).
18

 

Ав. Глава на младиот Херакле со лавовска кожа, надесно. 

Рв. Текст ΑΛΕΞΑΝΔΡΟΥ во средината, горе корици за стрели, долу суровица 

или обратно.  

(Т.I, 6, инв.бр.2924, лок. Старо Бонче, с. Бонче, диј. 1,8 см. / Кепески К.,1987, 

47,24,Т.II,9). 

 

Шест бронзени монети од тип бр.26 (SNG 1026).
19

 

Ав. Глава на младиот Херакле со лавовска кожа, надесно. 

Рв. Текст B-A, горе лак со корици за стрели, долу суровица или обратно.  

 

Шеснаесет бронзени монети од типот бр.29 (SNG 1029-1033; Gaebler 

169/no.8).
20

 

Ав. Глава на Аполон со тенија, надесно. 

Рв. Текст ΑΛΕΞΑΝΔΡΟΥ, коњ во трк, надесно. 

(Т.I, 7, инв.бр.2971, лок. Заградиште, с. Дебреште, диј. 1,8 см. / Кепески 

К.,1987, 51,55,Т.III,10). 

 

Една бронзена монета од тип бр.31а (Head, Oxford 1911/227).
21

 

                                                 
16

 ibid, 147. 
17

 ibid, 148.  
18

 ibid, 149. 
19

 ibid, 149. 
20

 ibid, 150. 

Ав. Глава на Аполон со тенија, надесно. 

Рв. Текст B-A, коњаник во трк. 

 

Две бронзени монети од тип бр.31б (Sear Vol. II, 6739).
22

 

Ав. Глава на Аполон со тенија, надесно. 

Рв. Текст ΑΛΕΞΑΝΔΡΟΥ, горе суровица, долу лак во корици. 

 

Четири бронзени монети од тип бр.32 (Gaebler 172/no.4; Head, Oxford 

1911/227).
23

 

Ав. Македонски штит, во средината двојна молња. 

Рв. Шлем со перјаница, лево и десно од него B-A.  

 

Една бронзена монета која, според Шелдаров Н. и Лилчиќ В., се води како 

монета на Александар IV - тип бр.5 (Gaebler 173/no.4)
24

 претставува 

постхумно издание на Александар III. 

Ав. Македонски штит, во средината глава на Медуза. 

Рв. Шлем со перјаница, лево и десно од него B-A.  

(Т.I, 8, инв.бр.2955, лок. Старо Бонче, с. Бонче, диј. 1,6 см. / Кепески К.,1987, 

54,78,Т.IV,7; Темелкоски Д., 2012, 32,4). 

 

Филип III Аридеј (323-317 г.п.н.е.) 

 

Една бронзена монета од тип бр.8.
25

 

Ав. Глава на младиот Херакле со лавовска кожа, надесно. 

Рв. Зевс седи на престол, во левата држи скиптар, во десната испружена рака 

држи орел. 

 

Касандар (316-297 г.п.н.е.) 

 

Евидентирани се четири типа: тип бр.1, тип бр.2, тип бр.3 и тип бр.9. 

 

Шеснаесет бронзени монети од тип бр.1 (SNG 1138; Gaebler 176/no.1).
26

 

Ав. Глава на младиот Херакле, надесно.  

Рв. Текст ΚΑΣΣΑΝΔΡΟΥ, лав легнат со издигната глава, надесно. 

(Т.I, 9, инв.бр.2928, лок. непознат, с. Горно Село, диј. 1,8 см. / Кепески 

К.,1987, 49,35). 

 

Една бронзена монета од тип бр.2 (SNG 1154; Gaebler 176/no.5).
27

 

                                                                                                                                        
21

 ibid, 150. 
22

 ibid, 150. 
23

 ibid, 150. 
24

 ibid, 156.  
25

 ibid, 155. 
26

 ibid, 157. 

Ав. Глава на младиот Херакле, надесно. 

Рв. Текст ΒΑΣΙΛΕΩΣ ΚΑΣΣΑΝΔΡΟΥ, лав во од, налево. 

(Т.I, 10, инв.бр.3069, лок. непознат, с. Прилепец, диј. 1,7 см. / Кепески 

К.,1987, 50,46,Т.III,5). 

 

Осум бронзени монети од тип бр.3 (SNG 1142; Gaebler 176/no.3).
28

 

Ав. Глава на младиот Херакле, надесно. 

Рв. Текст ΒΑΣΙΛΕΩΣ ΚΑΣΣΑΝΔΡΟΥ, коњаник, надесно, отпоздравува со 

десната рака, со левата ги држи уздите на коњот. 

(Т.II, 11, инв.бр.3195, лок. Присои, с. Прилепец, диј. 2,1 см. / Јакимовски А., 

Темелкоски Д., 2018, 11, сл.8,4). 

 

Единаесет бронзени монети од тип бр.9 (SNG 1160; Gaebler 177/no.9).
29

 

Ав. Глава на Аполон, со ловоров венец, надесно.  

Рв. Текст ΒΑΣΙΛΕΩΣ ΚΑΣΣΑΝΔΡΟΥ, трипод. 

(Т.I, 12, инв.бр.3004, лок. Марков Чардак, с. Бело Поле, диј. 1,7 см. / Кепески 

К.,1987, 50,48,Т.III,7).  

 

Деметриј I Полиоркет (294-287 г.п.н.е.) 

 

Девет бронзени монети од тип бр.29 (Newell 118/no.125).
30

 

Ав. Македонски штит со монограм во средината. 

Рв. Текст BA-ΣΙ, шлем со перјаница.  

(Т.I, 13, инв.бр.3017, лок. Долиште, с. Прилепец, диј. 1,7 см. / Кепески 

К.,1987, 54,82,Т.IV,9).  

 

Пир (287-285 г.п.н.е.) 

 

Една бронзена монета од тип бр.1 (Gaebler 185/no.1,2,3).
31

 

Ав. Македонски штит со монограм на Пир во средината. 

Рв. Текст BA-ΣΙ, во средината монограм на Пир, горе шлем, сето во дабов 

венец. 

(Т.I, 14, инв.бр.3048, лок. Планчова Нива, с. Бучин, диј. 1,6 см. / Кепески 

К.,1987, 54,77).  

 

Антигон II Гонат (283-240/239 г.п.н.е.) 

 

Евидентирани се три типа бронзени монети: тип бр.3, тип бр.4 и тип бр.7. 

 

                                                                                                                                        
27

 ibid, 157. 
28

 ibid, 157. 
29

 ibid, 159. 
30

 ibid, 165. 
31

 ibid, 166. 

Четиринаесет бронзени монети од тип бр.3 (SNG 1205; Gaebler 187/no.6,7).
32

 

Ав. Глава на Атина со коринтски шлем, надесно. 

Рв. Текст B-A, Пан подигнува трофеј, во полето има монограм. 

(Т.I, 15, инв.бр.3045, лок. Падарница, Варош, диј. 1,8 см. / Кепески К.,1987, 

53,73,Т.IV,5).  

 

Четири бронзени монети од тип бр.4 (SNG 1214; Gaebler 188/no.14).
33

 

Ав. Глава на младиот Херакле, надесно.  

Рв. Текст B-A, коњаник во од, надесно, со десната рака отпоздравува, со 

левата ги држи уздите на коњот, долу монограм. 

(Т.I, 16, инв.бр.3181, лок. Локвени - Кале, с. Подвис, диј. 1,8 см. / Jakimovski 

A., Kebakoski D., 2018,174).  

 

Две бронзени монети од тип бр.7 (SNG 1222; Gaebler 189/no.15).
34

 

Ав. Македонски штит, во средината монограм. 

Рв. Текст BA-ΣΙ, македонски шлем со перјаница. 

(Т.I, 17, инв.бр.3081, лок. Под Кули, Варош, диј. 1,6 см. / Кепески К.,1987, 

53,76,Т.IV,6).  

 

Филип V (221-179 г.п.н.е.) 

 

Евидентирани се шест типа на бронзени монети: тип бр.7, тип бр.10, тип 

бр.12, тип бр.13, тип бр.14 и тип бр.25. 

 

Три бронзени монети од тип бр.7 (SNG 1252; Gaebler 191/no.7; Head, Oxford 

1911/233).
35

  

Ав. Глава на Зевс со ловоров венец, надесно. 

Рв. Текст BA-Φ (или BA-ΦΙ), коњаник во од, надесно, со десната рака 

отпоздравува, со левата ги држи уздите на коњот. 

 

Четири бронзени монети од тип бр.10 (SNG 1250; gaebler 191/no.12).
36

 

Ав. Глава на младиот Херакле, со лавовска кожа, надесно.  

Рв. Текст BA-Φ, две кози лежат со подигнати глави. 

 

Три бронзени монети од тип бр.12 (Gaebler 193/no.25).
37

 

Ав. Глава на Хелиос со круна на главата, надесно. 

Рв. Текст ΒΑΣΙΛΕΩΣ ΦΙΛΙΠΠΟΥ во два реда, во средината молња, сето во 

дабов венец. 

                                                 
32

 ibid, 168. 
33

 Ibid, 168. 
34

 ibid, 168. 
35

 ibid, 172. 
36

 ibid, 172.  
37

 ibid, 173. 

Пет бронзени монети од тип бр.13 (SNG 1258; Gaebler 194/no.26)
38

 

Ав. Глава на брадест Херакле, надесно. 

Рв. Текст во два реда ΒΑΣΙΛΕΩΣ ΦΙΛΙΠΠΟΥ, во средина харпа, сето во дабов 

венец. 

(Т.I, 18, инв.бр.2962, лок. Долиште, с. Прилепец, диј. 2,1 см. / Кепески 

К.,1987, 55,90,Т.V,2; Темелкоски Д., 2012, 32,7).  

 

Четири бронзени монети од тип бр.14 (SNG 1234; Gaebler 192/no.13).
39

 

Ав. Глава на младиот Херакле со лавовска кожа, надесно. 

Рв. Текст BA-ΦΙ, коњаник, надесно, отпоздравува со десната рака, со левата 

ги држи уздите на коњот. 

 

Единаесет бронзени монети од тип бр.25 (Sng 1254; Gaebler 193/no.21).
40

 

Ав. Глава на Персеј со крилест шлем. 

Рв. Текст BA-Φ, орел со раширени крилја, стои врз рало. 

(Т.I, 19, инв.бр.3108, лок. Рид, с. Мажучиште, диј. 2,2 см. / Темелкоски Д., 

2012, 32,1; Миткоски А., Темелкоски Д., 2019, 185, Т.IX,9).  

  

Персеј (179-168 г.п.н.е.) 

 

Евидентирани се два типа на бронзени монети: тип бр.4 и тип бр.7. 

 

Единаесет бронзени монети од тип бр.4 (Head, Oxford 1911/235).
41

 

Ав. Глава на Персеј со крилест шлем, надесно. 

Рв. Текст BA-ПЕР, орел со раширени крилја, во канџите држи молња. 

 

Три бронзени монети од тип бр.7 (SNG 1276; Gaebler 196/no.8).
42

 

Ав. Глава на Персеј со крилест шлем, надесно.  

Рв. Текст B-A, монограм на Персеј, орел со раширени крилја, во канџите 

држи молња или рало.  

(Т.I, 20, инв.бр.2912, лок. непознат, диј. 2,3 см. / Кепески К.,1987, 

57,99,Т.V,6).  

 

Монетите на македонските кралеви евидентирани во Нумизматичката 

збирка на НУ Завод и Музеј - Прилеп, без оглед дали се откриени во рамки на 

археолошки истражувања или се случајни наоди, во многуте придонесуваат 

во надополнувањето на претставата за наоѓалиштата од овој временски 

период. Двата статери на Аминта III и бронзениот примерок на Пердика III 

                                                 
38

 ibid, 173. 
39

 ibid, 173. 
40

 ibid, 174. 
41

 ibid, 177. 
42

 ibid, 178. 

потврдуваат одредени врски на луѓето кои живееле во северниот дел од 

Пелагонија со раната античко-македонска држава. Поголемата концентрација 

на монети на Филип II веќе ги определуваат новите општествени состојби, 

односно нивното интензивно користење значи суверено владеење на крал-

ството и на овие простори. Покрај неговиот златен статер, во збирката се 

издвојуваат и сребрените драхми и тетрадрахми на Александар III. Следиме 

континуирано присуство на монети на сите следни владетели на античка 

Македонија, сé до последниот крал Персеј. Типолошката анализа покажа цир-

кулација на познати типови на монети, кои овде ги презентираме според 

типологијата предложена од Шелдаров Н. и Лилчиќ В. 

Што се однесува до археолошките локалитети од кои потекнуваат 

најголем број на наоди се од четири микроцелини: во атарот на селото Бучин 

- античка населба Алкомена (локалитети Кале, Рид и Планчова Нива), Варош 

со Марковите Кули и наоѓалиштата во неговите подножја - најверојатно 

населбата Керамиа, во атарот на селото Бонче – сé уште неидентификувана 

населба, можеби градот Пелагонија (локалитети Старо Бонче, Плаза, Длабок 

Дол и Спаница) и во атарите на селата Прилепец и Волково - уште една 

микроцелина можна местоположба на Пелагонија (Долиште, Безистен, 

Корита, Марков Сид, Присои, Глува, Петочна Вода и Бела Пола). Мошне 

значаен наод претставува депото од 208 тетрадрахми на македонски и 

пајонски владетели пронајдено на локалитетот Долиште, што укажува на 

егзистирање на моќен урбан центар помеѓу двете села Прилепец и Волково.
43

 

Долгогодишните истражувачки кампањи на локалитетот Стибера кај село 

Чепигово понудија мноштво монети на македонските кралеви, кои хроно-

лошки се поклопуваат со останатиот откриен движен материјал и го потврду-

ваат почетокот на живеење на градот во областа Девриоп на преминиот од IV 

во III век п.н.е. и го следат неговиот понатамошен развој низ хеленистичкиот 

период.      

 

 

 

 

 

 

 

 

 

 

 

 

 

                                                 
43

 Vuckovic Todorovic D., 1958, 213-255; Наодите се наоѓаат во Нумизматичката збирка на НУ 

Археолошки музеј Скопје.  

Резиме 
 

Во текот на 65 години активност на НУ Завод и Музеј - Прилеп офор-

мена е Нумизматичка збирка, во која се вклучени и монети на античко-маке-

донските кралеви. Вкупно се евидентирани 174 примероци откриени со 

истражувања или пронајдени како случајни наоди, добиени од жителите на 

населените места. Потекнуваат од поголем број на археолошки наоѓалишта 

на територијата на прилепскиот регион. Презентирањето во овој труд е напра-

вено според типологијата предложена од страна на Шелдаров Н. и Лилчиќ В., 

при што се забележува циркулација на познати типови на монети, односно 

препознатливи аверсни и реверсни претстави. Се издвојуваат златниот статер 

на Филип II и сребрените примероци на Аминта III (два статери) и 

Александар III (три тетрадрахми и шест драхми). Останатите монети се 

ковани во бронза. Поголемата концентрација на монети на Филип II и на сите 

кралеви кои владееле после него се до пропаѓањето на античко-македонската 

држава, го потврдува нејзиниот суверенитет на овие простори.  

 

Summary 

 

 During the 65 years of activity of the NI Institute and Museum - Prilep a 

Numismatic Collection has been formed, which includes coins of the ancient Mac-

edonian kings. A total of 174 specimens were recorded by research or found as 

random findings obtained from the inhabitants of the nearby settlements. They 

originate from a large number of archaeological sites on the territory of the Prilep 

region. The presentation in this paper is done according to the typology proposed 

by Sheldarov N. and Lilcic V., with the circulation of known types of coins, that is, 

they have recognizable obverse and reverse representations. The gold stater of 

Philip II and the silver specimens of Amintha III (two staters), as well as  Alexan-

der III (three tetra drachmas and six drachmas) stand out. The rest of the coins are 

forged in bronze. The greater concentration of coins of Philip II and of all the kings 

that ruled after him until the collapse of the ancient Macedonian state confirms its 

sovereignty in this area. 

